
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ది 8 স্বামীজীর বাণী ও রচনা
হ’ল—ঐ যে আড়ে গিলছে ; চুপ –গিলতে দাও। তখন থ্যাবড়া’ অবসরক্রমে, আড় হয়ে, টোপ উদরস্থ ক’রে যেমন চলে যাবে, অমনি পড়ল টান! বিস্মিত ‘থ্যাবড়া মুখ ঝেড়ে, চাইলে সেটাকে ফেলে দিতে—উলটো উৎপত্তি !! বড়শি গেল বিধে, আর ওপরে ছেলে বুড়ো, জোয়ান, দে টান—কাছি ধ’রে দে টান । ঐ হাঙ্গরের মাথাটা জল ছাড়িয়ে উঠল—টান ভাই টান । ঐ যে—প্রায় আধখানা হাঙ্গর জলের ওপর ! বাপ কি মুখ ! ও যে সবটাই মুখ আর গল হে! টান—ঐ সবটা জল ছাড়িয়েছে। ঐ যে বড়শিট বিধেছে— ঠোট এফোড় ওফোড়–টান । থাম থাম—ও আরব পুলিস-মাঝি, ওর ল্যাজের দিকে একটা দড়ি বেঁধে দণও তো— মইলে যে এত বড় জানোয়ার টেনে তোলা দায় । সাবধান হয়ে ভাই, ও-ল্যাজের ঝাপটায় ঘোড়ার ঠ্যাং ভেঙে যায়। আবার টান – কি ভারি হে? ও মা, ও কি ? তাই তো হে, হাঙ্গরের পেটের নীচে দিয়ে ও ঝুলছে কি ? ও যে নাড়ি-ভূড়ি ! নিজের ভারে নিজের নাড়ি-ভূড়ি বেরুল যে ! যাক, ওটা কেটে দাও, জলে পডুক, বোঝা কমুক ; টান ভাই টান । এ যে রক্তের ফোয়ারা হে! অার কাপড়ের মায়া করলে চলবে না। টান—এই এল। এইবার জাহাজের ওপর ফেলো ; ভাই হুশিয়ার, খুব হুশিয়ার, তেড়ে এক কামড়ে একটা হাত ওয়ার –আর ঐ ল্যাজ সাবধান । এইবার, এইবার দড়ি ছাড়—ধুপ । বাবা, কি হাঙ্গর ! কি ধপাৎ করেই জাহাজের উপর প’ড়ল । সাবধানের মার নেই – ঐ কড়িকাঠথান দিয়ে ওর মাথায় মারো। ওহে ফৌজি-ম্যান, তুমি সেপাই লোক, এ তোমারি কাজ । ‘বটে তো’ । রক্ত-মাখা গায়-কাপড়ে ফৌজি যাত্রী কড়িকাঠ উঠিয়ে দুম দুম দিতে লাগলো হাঙ্গরের মাথায়, আর মেয়েরা ‘আহা কি নিষ্ঠুর ! মেরে না’ ইত্যাদি চীৎকার করতে লাগলে— অথচ দেখতেও ছাড়বে না । তারপর সে বীভৎস কাণ্ড এইখানেই বিরাম হোক। কেমন ক’রে সে হাঙ্গরের পেট চেরা হ’ল, কেমন রক্তের নদী বইতে লাগলো, কেমন সে হাঙ্গর ছিন্ন-অস্ত্র ভিন্ন-দেহ ছিন্নহৃদয় হয়েও কতক্ষণ কঁপিতে লাগলো, নড়তে লাগলো ; কেমন করে তার পেট থেকে অস্থি, চর্ম, মাংস, কাঠ-কুটরো এক রাশ বেরুলো—সে সব কথা থাক। এই পর্যন্ত যে, সেদিন আমার খাওয়া-দাওয়ার দফা মাটি হয়ে গিয়েছিল। সব জিনিসেই সেই হাঙ্গরের গন্ধ বোধ হ’তে লাগলো ।

		 এই পাতা শেষ সম্পাদিত হয়েছে ২১:০৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

